
មេរៀនទី  ៦៨៖ ហេតុអ្វីបានជាព្រះវបិតាបញ្ចូនព្រះយេសូ៊វមក

យូហាន ៣៖១២-២១

មេរៀនសម្រាប់គ្រូ (យូធូបលីង)៖ https://youtu.be/QTjdEpWzddE

រឿងនៅក្នុងព្រះគម្ពីរសម្រាប់កុមារ៖ https://youtu.be/LYR_qC--Hr8

គោលបំណង៖ ព្រះយេស៊ូវមកដើម្បីជួយសង្គ្រោះពួកយើង

ខគម្ពីរចងចាំ៖ យ៉ូហាន ៣៖១៧ “ពី​ព្រោះ​ព្រះ​ទ្រង់​មិន​បាន​ចាត់​ព្រះរាជបុត្រា​ទ្រង់ ឲ្យ​មក​ក្នុង​លោកីយ៍

ដើម្បី​នឹង​ជំនុំជំរះ​លោកីយ៍​នោះ​ទេ គឺ​ឲ្យ​លោកីយ៍​បាន​សង្គ្រោះ ដោយសារ​ទ្រង់​វិញ”។

ចំរៀង (យូធូបលីង)៖

១. ព្រះចាត់បុត្រា https://youtu.be/eDsWfEtrnS0

២. ទ្រង់យាងមកផ្ដល់ជិវិត https://youtu.be/PXQCMUWh9RY

៣. ខ្ញុំសូមលើកព្រះនាមទ្រង់ឡើង https://youtu.be/rPE5QOHbo70

១. អធិស្ឋាន

២. ចំរៀង (រើសចំរៀងខាងលើ១បទហើយច្រៀងជាមួយសិស្ស)

៣. ល្បែងកំសាន្ត «ទូកលិច »

សម្ភារៈដែលត្រូវការ៖ ក្រដាសធំ៣ផ្ទាំង អាស្រ័យទៅតាម​ចំនួនកុមារ

១. ដាក់ក្រដាសធំទាំង៣ផ្ទាំងនោះ នៅចំកណ្ដាលថ្នាក់រៀន

២. នៅពេលដែលគ្រូស្រែក “ទូកលិចហើយ!”

ដូច្នេះកុមារទាំងអស់ ត្រូវលោតឡើងលើក្រដាស

ដើម្បីទទួលបានការសង្គ្រោះ។

៣. បត់ក្រដាសនោះឲ្យតូច ហើយលេងល្បែងនោះម្ដងទៀត។ បន្ដ

លេងល្បែងនេះរហូតដល់ក្រដាសនោះ នៅសល់តូចបំផុត។

៤. ក្រដាសតំណាងឱ្យទូកសង្គ្រោះ ហើយប្រសិនបើយើងមិនលោត

ឡើងលើក្រដាសនោះ យើងនឹងមិនត្រូវបានសង្គ្រោះទេ។

៥. ព្រះ​បាន​ចាត់​ព្រះរាជបុត្រារបស់​ព្រះអង្គមក​សង្គ្រោះ​យើង​ពី ​អំពើ​បាប​របស់​យើងដូច​ជា​ទូក​សង្គ្រោះ

អីច៊ឹង។

៤. ការណែនាំមេរៀន

តើអ្នកមាននរណាម្នាក់ដែលអ្នកអាចស្លាប់ជំនួសគេបានដែរឬទេ? បើ​មិត្ត​ភក្ដិអ្នកលង់​ទឹក​ទន្លេ តើ​អ្នក​

លោតទៅ​ជួយ​គេដែរឬ​ទេ? ចុះ​បើ​អ្នក​ដឹង​ថា​អ្នក​នឹង​ស្លាប់​នៅពេលដែល​អ្នក​ជួយ​មិត្ត​របស់អ្នករួច? ហើយ

ចុះ​ បើ​សិនជាមិត្តភក្ដិ​មិន​ដែល​ស្តាប់​ឬ​ស្រលាញ់​អ្នកនោះ? តើអ្នកនៅតែលោតចូលដើម្បីជួយសង្រ្គោះគេ

ដែរទេ? ថ្ងៃនេះ យើងនឹងរៀនអំពីព្រះយេស៊ូវ ដែលបានសុគតសម្រាប់មនុស្សគ្រប់គ្នា បើទោះបីជាអ្នកមិន

ដែលបានស្តាប់តាមទ្រង់ ឬស្រឡាញ់ទ្រង់ក៏ដោយ!

_________________________                                               ___________________________
https://methodistmcc.org/children/ https://www.youtube.com/@lovemcc

https://biblecambodia.org/khov54/JHN03.htm#V0
https://youtu.be/QTjdEpWzddE
https://youtu.be/LYR_qC--Hr8
https://youtu.be/eDsWfEtrnS0
https://youtu.be/PXQCMUWh9RY
https://youtu.be/rPE5QOHbo70
https://methodistmcc.org/children/
https://www.youtube.com/c/CHILDRENSMINISTRY


៥. រឿងនៅក្នុងព្រះគម្ពីរ

កាលពី ២០០០ឆ្នាំមុនព្រះយេស៊ូវបានយាងមក​ ហើយមនុស្សមានការយល់ច្រឡំពីការយាងមករបស់

ទ្រង់។​ អ្នកខ្លះបានយល់ច្រឡំថា ព្រះយេស៊ូវគ្រាន់តែជាបុរសល្អម្នាក់ ហើយបង្រៀនមនុស្សពីរបៀបរស់

នៅឲ្យបានល្អប្រសើរ។ ហើយអ្នកខ្លះទៀតគិតថា ព្រះយេស៊ូវទ្រង់យាងមក ដើម្បីដាក់ទោសមនុស្ស ចំពោះ

អំពើបាបរបស់ពួកគេ។ ប៉ុន្តែយើង​ពឹង​លើ​អ្វី​ដែល​គម្ពីរបាន​បង្រៀន​យើង។ ព្រះគម្ពីរប្រាប់យើងថា ព្រះ

ស្រឡាញ់យើងខ្លាំងណាស់ ទ្រង់បានចាត់ព្រះរាជបុត្រារបស់ទ្រង់មក ដើម្បីសង្គ្រោះយើងពីអំពើបាបរបស់

យើង។

អំពើបាបខ័ណ្ឌយើងជាមួយនឹងព្រះ។ បើ​យើង​មិន​បាន​សង្គ្រោះ​ទេ យើង​មិន​អាច​រស់​នៅ​ជា​មួយ​នឹង​ព្រះ

​បាន​ឡើយ។

ព្រះ​គម្ពីរបាន​ប្រាប់​យើង​ថា មុន​យើង​បាន​សង្គ្រោះ យើង​បាន​ស្លាប់​ក្នុង​អំពើ​បាប​របស់​យើងហើយ។

យើង​គ្មានសង្ឃឹម​ទេ ពីព្រោះ​ពេល​យើង​ធ្វើ​បាប ទោស​របស់យើងនោះគឺ​សេចក្ដី​ស្លាប់។ លោកីយ៍នេះខ្មៅ

ងងឹតមុនពេលដែលព្រះយេស៊ូវយាងមក។ ព្រះគម្ពីរបានប្រាប់យើងថា ព្រះយេស៊ូវគឺជាពន្លឺ។ ប៉ុន្តែ បើទោះ

បី​ជា​ ពេល​ព្រះ​យេស៊ូ​វដែល​ជាពន្លឺ ​យាងចូល​មក​ក្នុង​លោកីយ៍​ក៏​ដោយ ក៏មនុស្ស​ជា​ច្រើន​នៅ​តែ​ចូល​ចិត្ត

​ភាពងងឹត​​ជាង។ មនុស្សចូលចិត្តភាពងងឹត ព្រោះវាងាយស្រួលក្នុងការលាក់បាំងអំពើបាប របស់ពួកគេ

នៅក្នុងទីងងឹត។ ដូច្នេះ តើ​យើង​អាច​បំបាត់​អំពើ​បាប​ទាំង​អស់​របស់​យើង​ដោយ​របៀប​ណា? តើយើងអាច

បញ្ឈប់អំពើបាបដោយរបៀបណា? តើយើងត្រូវធ្វើដូច្នេះដើម្បីបានសង្រ្គោះ?

ព្រះគម្ពីរមានដំណឹងល្អសម្រាប់យើង។ វាជារឿងសំខាន់ក្នុងការយល់ថា គ្មានអ្វីដែលយើងអាចធ្វើបាន

ដើម្បីរកបានសេចក្ដីសង្រ្គោះនោះទេ។ យើង​មិន​អាច​ទទួល​បាន​សេចក្ដី​សង្គ្រោះ ​ដោយ​ការ​ធ្វើ​តាម​គ្រប់​

ច្បាប់​នោះ​ទេ។ យើងមិនអាចទទួលបានសេចក្ដីសង្រ្គោះ ដោយការទទួលបានចំណាត់ថ្នាក់ល្អនោះទេ។

យើង​មិន​អាច​ទទួល​បាន​សេចក្ដី​សង្គ្រោះ​ ដោយ​ការ​ធ្វើ​ជា​មិត្ត​ដ៏​ល្អ​នោះ​ទេ។ យើងទាំងអស់គ្នាត្រូវការ

សេចក្ដីសង្រ្គោះពីព្រះ ប៉ុន្តែវាមិនមែនជាអ្វីដែលយើងអាចធ្វើបាន ក្នុងការទទួលបានការសង្គ្រោះនោះទេ។

សេចក្ដីសង្រ្គោះគឺជាអំណោយមកពីព្រះ។ ព្រះ​គម្ពីរ​ចែង​ថា ពេល​យើង​ឮ​ព្រះ​បន្ទូល​របស់​ព្រះ​យេស៊ូវ ហើយ

​ជឿ​លើ​ទ្រង់ នោះ​ទ្រង់នឹង​ប្រទាន​ជីវិត​អស់​កល្ប​ជា​និច្ចដល់យើង។ ពេល​យើង​មាន​ជីវិត​អស់កល្បជានិច្ច

យើង​ឆ្លង​ផុត​ពី​សេចក្ដី​ស្លាប់ - ភាព​ងងឹត - ទៅ​កាន់​ជីវិត​ក្នុង​ពន្លឺ។ ដោយ​សារ​សេចក្ដី​សង្គ្រោះ​របស់​ព្រះ

យើង​អាច​រស់​នៅជា​រៀង​រហូត​ជា​មួយ​នឹង​ទ្រង់។ អ្វី​ដែល​ព្រះ​បាន​សុំ​គឺ​ថា​ យើង​ទុក​ចិត្ត​និង​ជឿ​លើព្រះ​យេ-

ស៊ូ​វ ​ដែល​បាន​សុគត​នៅ​លើ​ឈើ​ឆ្កាង​សម្រាប់​អំពើ បាប​របស់​យើង​។ ព្រះ​បាន​បញ្ជូន​ព្រះ​យេស៊ូវ​មក​ផែនដី

​ដើម្បី​ជួយ​យើង​ ឲ្យស្វែង​យល់​អំពី​សេចក្ដី​ស្រឡាញ់​របស់​ព្រះអង្គ អំពើបាបខ័ណ្ឌយើងជាមួយនឹងព្រះ។

ឈ្នួលនៃអំពើបាបគឺជាសេចក្តីស្លាប់ ហើយព្រះយេស៊ូវបានសុគតនៅលើឈើឆ្កាងដើម្បីអំពើបាបរបស់

យើង។ ព្រះ​ជាម្ចាស់សង្គ្រោះ​យើង​ ដោយ​សារ​ ទ្រង់​ស្រឡាញ់​យើង​ខ្លាំង​ណាស់!

៦. សំនួរពិភាក្សា

១. តើអ្វីដែលខ័ណ្ឌយើងជាមួយនឹងព្រះ? (អំពើបាប)

២. ហេតុអ្វីបានជាព្រះបញ្ចូនព្រះរាជបុត្រាឲ្យមក? (ដើម្បីសង្គ្រោះយើងពីអំពើបាប)

_________________________                                               ___________________________
https://methodistmcc.org/children/ https://www.youtube.com/@lovemcc

https://methodistmcc.org/children/
https://www.youtube.com/c/CHILDRENSMINISTRY


៣. តើយើងត្រូវធ្វើអ្វីដើម្បីទទួលបានការសង្គ្រោះ? (ជឿលើព្រះដែលបានចាត់ព្រះយេស៊ូវឱ្យ មកសុគត

ជំនួសអំពើបាបរបស់យើង ដើម្បីយើងអាចទទួលបានសេចក្តីសង្រ្គោះ)

៤. ហេតុអ្វីបានជាព្រះសង្គ្រោះពួកយើង? (ព្រោះព្រះអង្គស្រលាញ់យើងខ្លាំងណាស់!)

៧. ល្បែងកំសាន្ត «តើអ្នកអាចសង្គ្រោះខ្លួនឯងបានដែរឬទេ?»​

សម្ភារៈដែលត្រូវការ៖ ចានពីរ ស្លាបព្រា ដបទឹកសុទ្ធទទេ ( ហើយចោះរុន្ធតូចៗនៅផ្នែកខាងក្រោមនៃដប)

១. ដាក់ដបទឹកទទេនៅខាងក្នុងចានមួយ។ ដើម្បីការពារទឹកមិនឲ្យលេច

នៅលើឥដ្ឋ។ ហើយដាក់វានៅផ្នែកម្ខាងទៀតនៃថ្នាក់រៀន។

២. ចែកកុមារជាពីរក្រុមហើយឲ្យស្លាបព្រាទៅក្រុមទាំងពីរ។

៣.ក្រុមនីមួយៗត្រូវព្យាយាមដួសទឹក ដោយប្រើស្លាបព្រារបស់ពួកគេ

ហើយ​រត់យកទឹកនោះទៅដាក់បំពេញនៅក្នុងដប។ ក្រុមណាដែលអាច

ដាក់ទឹកបានពេញដបមុនគេក្រុមនោះជាអ្នកឈ្នះ។

៤. សូមទុកពេលឲ្យកុមារក្នុងការលេងល្បែងនេះតែ ៣នាទីបានហើយ។

៥. បន្ទាប់ពី ៣នាទីក្រោយមក ​សូមលើកដបឡើង ហើយឱ្យកុមារមើល

ថាដបទាំងពីរគ្មានទឹកទេ (ព្រោះទឹកហូរតាមរន្ធអស់ហើយ)។

៦. សូមពន្យល់កុមារថា ​​​ការព្យាយាមស្វែងរកសេចក្តីសង្រ្គោះរបស់យើងពីព្រះ គឺដូចជាការបំពេញទឹក

ដាក់ដប ដែលមានរន្ធធ្លុះអីច៊ឹង។ វាជាកិច្ចការដែលមិនអាចទៅរួច! យើងមិនអាចសង្គ្រោះខ្លួនឯងបានទេ។

មានតែព្រះទេដែលអាចសង្គ្រោះយើងបាន តាមរយៈការសុគតរបស់ព្រះយេស៊ូវនៅលើឈើឆ្កាង។ ជឿលើ

ព្រះយេស៊ូវនោះ អ្នកនឹងបានសង្រ្គោះ!

៨. ខគម្ពីរចងចាំ

យ៉ូហាន ៣៖១៧ “ពី​ព្រោះ​ព្រះ​ទ្រង់​មិន​បាន​ចាត់​ព្រះរាជបុត្រា​ទ្រង់ ឲ្យ​មក​ក្នុង​លោកីយ៍ ដើម្បី​នឹង​ជំនុំជំរះ

​លោកីយ៍​នោះ​ទេ គឺ​ឲ្យ​លោកីយ៍​បាន​សង្គ្រោះ ដោយសារ​ទ្រង់​វិញ”។

៩. ហត្ថកម្ម « ព្រះយេស៊ូវយាងមកដើម្បីសង្គ្រោះខ្ញុំ»

សម្ភារៈដែលត្រូវការ​៖ បន្ទះឈើ កាវ ក្រដាស ប៊ិច

១. បង្កើតរូបឈើឆ្កាងពីបន្ទះឈើ

ដោយប្រើកាវបិត។

២. កុមារអាចតុបតែងរូបឈើឆ្កាង

បាន ប្រសិនបើពួកគេចង់។

៣.​សរសេរប្រយោគ “ ព្រះយេស៊ូវ

យាងមកដើម្បីសង្គ្រោះខ្ញុំ” នៅលើក្រដាសហើយបិតវានៅលើឈើឆ្កាង។

៤. សូមរំលឹកកុមារថា ព្រះយេស៊ូវយាងមកដើម្បីសង្គ្រោះពួកគេ ពីព្រោះពួកយើងមិនអាចសង្គ្រោះខ្លួនឯង

បាននោះទេ។ អរព្រះគុណព្រះជាម្ចាស់ដែលបានជួយសង្គ្រោះពួកយើង!

១០. ចំរៀង (រើសចំរៀងខាងលើ១បទហើយច្រៀងជាមួយសិស្ស)

១១. អធិស្ឋាន

ការថ្វាយបង្គំសំរាប់គ្រូ៖ (សូមអាន ហើយអធិស្ឋានមុនពេលចាប់ផ្តើមបង្រៀន)

ការមានទំនាក់ទំនងជាមួយព្រះយេស៊ូវបានផ្ដល់នូវគុណសម្បត្តិដ៏អស្ចារ្យជាច្រើន ប៉ុន្ដែគុណសម្បតិ្ត

ដ៏វិសេសជាងគេនោះគឺ៖ យើងរាល់គ្នានឹងត្រូវបានសង្គ្រោះ ហើយកើតជាថ្មី! ធ្វើឱ្យយើងទទួលបាននូវ

ជីវិតថ្មី មានការចាប់ផ្តើមជាថ្មី!

ខគម្ពីរ​ចងចាំ​​ថ្ងៃ​នេះ​ចែង​ថា ព្រះយេស៊ូវ​មិន​បាន​យាង​មក​ដើម្បី​ថ្កោលទោស​ពិភពលោក​ទេ ប៉ុន្តែ​ដើម្បី

​សង្គ្រោះ​ពិភពលោកវិញ។ ក្នុង​នាម​ជា​មនុស្ស​ដែល​បាន​សង្គ្រោះ យើង​ត្រូវ​ការ​រស់​នៅ​ក្នុង​ជីវិត​ដែល​ខុស​

ពី​​លោកីយ៍នេះ។ សូមអធិស្ឋាន ហើយទូលសុំឱ្យព្រះជួយអ្នកឱ្យប្រព្រឹត្តខុសពីលោកីយ៍នេះ នៅពេលអ្នក

បន្តស្រឡាញ់ព្រះ និងស្រឡាញ់មនុស្ស។

